
Nr______Prot                                                                                                      Kolonjë më ___/___/ 2024 

PROCES-VERBAL – Tipi i kontratës - Mall 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE KRITEREVE 

PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS: Blerje materiale ndërtimi, hidraulike, elektrike,dekori etj, 

Bashkia Kolonjë viti 2024. 

 

KODI PËRKATËS NË FJALORIN E PËRBASHKËT TË PROKURIMIT (CPV): 

03419000-0 - Lëndë druri, 14211000-3 - Rërë, 14211100-4 - Rërë natyrore, 14212000-0 - 

Granula, çakëll, pluhur guri, gurë zalli, zhavorr, gurë të thyer dhe të grimcuar, përzierje guri, 

përzierje rërë-zhavorr dhe agregate të tjera, 22462000-6 - Materiale publicitare, 31681410-0 - 

Materiale elektrike, 44100000-1 - Materiale ndërtimi dhe produkte të ngjashme, 44111200-3 - 

Çimento, 44115200-1 - Materiale hidraulike dhe ngrohje, 44115210-4 - Materiale hidraulike,  

44161000-6 - Tubacione, 44161500-1 - Tubacione presioni të lartë, 44161600-2 - Tubacione 

presioni të ulët, 44163110-4 - Tuba kullimi, 44167000-8 - Përshtatës të ndryshëm për tuba 

 

VLERA E FONDIT LIMIT: 13,987,968  (Trembëdhjetëmilionenëntëqindetetëdhjetëeshtatë 

mijëenëntëqindegjashtëdhjetëetetë) lekë pa tvsh. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021“Për miratimin e rregullave të prokurimit 

publik”,autoriteti/enti kontraktor Bashkia Kolonjë ka hartuar procesverbalin për argumentimin 

dhe miratimin e specifikimeve teknike dhe kritereve për kualifikim për procedurën e sipërcituar, 

me përmbajtjen si më poshtë: 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Sigurim oferte, sipas Shtojcës 3; 

b. Formulari përmbledhës i vetdeklarimit, sipas shtojcës 8 

 

Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të VKM 

nr. 285, datë 19.05.2021 “Për miratimin e rregullave të prokurimit publik”. Kërkesat e 

mësipërme bazohen me Nenin 76 “Kriteret detyruese për skualifikim” Nenin 82 “Formulari 

permbledhes i vetdeklarimit” dhe Neni 83 ”Sigurimi i ofertes”, të Ligjit Nr.162/2020 “Për 

Prokurimin Publik” si dhe në mbështetje të Nenit 26 “Formulari përmbledhës i vetëdeklarimit” 

dhe nenit 30, pika 1, të VKM-së Nr.285, datë 19.5.2021 “Për Miratimin e Rregullave të 

Prokurimit Publik: 

 

Neni 82, i LPP “1. Bashke me dorezimin e kerkesave per pjesemarrje ose te ofertave, autoritetet 

ose entet  kontraktore pranojne si prove paraprake ne vend te disa vertetimeve te leshuara nga 

autoritetet publike ose pale te treta, formularin permbledhes te vetdeklarimit, sipas 

parashikimeve te ketij ligji. Permbajtja e ketij formulari percaktohet ne rregullat e prokurimit 

publik”. 

Neni 83 i LPP “Autoriteti kontraktor duhet të kërkojë paraqitjen e sigurimit të ofertës nga 

ofertuesit në të gjitha llojet e procedurave të prokurimit, me përjashtim të procedurave të 

prokurimit me vlerë të vogël”. 

 



2. Kandidati/Ofertuesi duhet të dorëzojë: 

2.1. Përshtatshmëria për të kryer veprimtarinë profesionale (nëse është e aplikueshme):  

Sipas percaktimeve tëbëra në Shtojcën 7 të DST-ve (Kriteret e Përgjithshme të Përzgjedhjes/ 

Kualifikimit). 

Argumentimi:Kërkesa e mësipërme bazohet në nenin 77,pika 1/a dhe 2,të LPP,nenit 40,pika 5, 

të VKM nr. 285,datë 19.05.2021,Për miratimin e rregullave të prokurimit publik”,i ndryshuar. 

(shënim: plotësoni nëse është rasti, aktin konkret ligjor ose nëligjor që parashikon plotësimin e 

ndonjë kërkese specifike për ushtrimin e veprimtarisë profesionale në fjalë). 

 

2.2. Kapaciteti ekonomik dhe financiar:   

2.2.1 Për të provuar kapacitetet financiare dhe ekonomike, operatori/et  ekonomikë duhet të 

paraqesin vërtetim për xhiron vjetore për vitet financiare 2021-2022-2023, ku vlera e xhiros për 

të paktën një nga vitet e periudhës së kërkuar duhet të jetë jo më e vogël se vlera e fondit të limit 

të kësaj kontrate që prokurohet dhe konkretisht 13,987,968  (Trembëdhjetëmilionenëntëqind 

etetëdhjetëeshtatëmijëenëntëqindegjashtëdhjetëetetë) lekë pa tvsh. 

Kriteri konsiderohet i përmbushuar nëse operatorët ekonomikë arrijnë vlerën e xhiros minimale,  në të 

paktën 1(një) vit të periudhës së kërkuar të viteve financiare. 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në nenin 77, pika 3, e LPP, si dhe nenin 43, pika 2/b të VKM nr. 285, 

datë 19.05.2021 “Për miratimin e rregullave të prokurimit publik”.  

Përcaktimi i vlerës së kërkuar argumentohet si më poshtë: 

Kërkesa e mësipërme është përcaktuar bazuar në vlerën e fondit limit të kësaj procedure, si dhe  

bazuar në nenin 77 pika 3 të ligjit nr. 162, datë 23.12.2020 “Për prokurimin publik”, ”, i 

ndryshuar me ligjin nr.16 datë.08.02.2024 ku parashikohet se:“Në lidhje me situatën ekonomike 

dhe financiare, autoritetet ose entet kontraktore mund të vendosin kërkesa që garantojnë se 

operatorët ekonomikë kanë kapacitetin e nevojshëm ekonomik dhe financiar për të zbatuar 

kontratën”,“Xhiroja vjetore minimale që kërkohet nga operatorët ekonomikë nuk mund të 

tejkalojë dyfishin e vlerës së parashikuar të kontratës”. 

si dhe bazuar në nenin 43, pika 2/b, nenin 55 pika 4 të VKM nr. 285, datë 19.05.2021 “Për 

miratimin e rregullave të prokurimit publik”,parashikohet se:“Vlera e xhiros minimale 

vjetore që u kërkohet operatorëve ekonomikë nuk mund të tejkalojë: 

b) Vlerën e përllogaritur të kontratës ose lotit, në procedurat e prokurimit ndërmjet kufirit të 

lartë dhe të ulët monetar. 

Vendosja e ketij kriteri kualifikues i shërben Autoritetit Kontraktor për të vërtetuar se operatori 

ekonomik fitues i zotëron të gjitha kapacitetet ekonomike dhe financiare për të përmbushur me 

sukses kontratën. 

Duke marrë në konsideratë vlerën e fondit limit të kësaj  procedure prokurimi, kërkohet që OE 

ofertues të paraqesë se disponon kapacitetet e nevojshme ekonomike dhe financiare për ta 

realizuar atë në kohë dhe në përputhje me specifikimet teknike të kërkuara.  

Për ketë, OE ofertues duhet të ketë disponibilitetin e duhur ekonomik dhe me këtë qellim, është 

argumentuar se vlera e xhiros për të paktën një nga vitet e periudhës së kërkuar duhet të jetë jo 

më e vogël se vlera e fondit të limit të kësaj kontrate që prokurohet dhe konkretisht 13,987,968  

(Trembëdhjetëmilionenëntëqindetetëdhjetëeshtatëmijëenëntëqindegjashtëdhjetëetetë) lekë pa 

tvsh dhe vendosja e këtij limiti nuk kufizon pjesëmarrjen e operatoreve ekonomike. 



Përcaktimi i viteve të kërkuara për paraqitjen e vërtetimit të xhiros vjetore është bërë në zbatim 

të Ligjit nr. 8438, datë 28.12.1998 “Për tatimin mbi të ardhurat”, i ndryshuar, Udhëzimit të 

Ministrit të Financave Nr.5, datë 30.01.2006, “Për tatimin mbi të ardhurat”, i ndryshuar, VKM-së 

Nr. 922 datë 29.12.2014 “Për deklarimin e detyrueshëm të deklaratave tatimore dhe të 

dokumenteve të tjera tatimore, vetëm nëpërmjet formës elektronike”, si dhe kërkesave të Ligjit 

Nr. 25/2018 “Për kontabilitetin dhe pasqyrat financiare”.  

Kjo është një kërkesë e cila nuk e pengon konkurrencën dhe është e bazuar në garancinë që 

ofertuesi i paraqet Autoritetit Kontraktor. 

Autoriteti Kontraktor në miratimin e këtij kriteri ka mbajtur në vëmendje nenin 29 të Ligjit Nr. 

8438, datë 28.12.1998 “Për tatimin mbi të ardhurat tatimore”: “Çdo tatimpagues përgatit 

deklaratën vjetore të të ardhurave të tatueshme në formën e përcaktuar në udhëzimin e Ministrit 

të Financave në zbatim të ketij ligji. Tatimpaguesit paraqesin deklaratën vjetore në organet 

tatimore brenda datës 31 mars të vitit pasardhës, duke paraqitur në të njejtën kohë bilancin 

kontabël, së bashku me anekset e tij, si dhe çdo të dhëne tjetër të përcaktuar në udhëzimin e 

Ministrit të Financave në zbatim të këtij ligji.“ pasi tatimpaguesit (operatorët ekonomikë) kanë 

detyrimin  të dorëzojnë në administratën tatimore brenda datës 31 mars të vitit pasardhës 

bilancin kontabël së bashku me anekset e tij, si dhe Akt Ekspertizen e Ekspertit Kontabël të 

Autorizuar në rastet kur plotësohen kushtet e parashikuara nga ligji. 

 

2.2.2 Operatori/et  ekonomikë duhet të paraqesin bilancet vjetore, për vitet financiare 2021-2022-

2023,të çertifikuara nga autoritetet përkatëse , të shoqëruara me Akt Ekspertizen e Ekspertit 

Kontabël të Autorizuar, në rastin kur janë në kushtet e përcaktimeve neni 41, pika ”c”, të Ligjit 

nr. 10091, datë 5.03.2009 “Për auditimin ligjor, organizimin e profesionit të audituesit ligjor dhe 

të kontabilistit të miratuar”, i ndryshuar. Në zbatim të nenit 43, pika 4, të VKM nr.285, datë 

19.05.2021, kjo kërkesë konsiderohet e përmbushur nëse bilancet e dy viteteve të njëpasnjëshme, 

nuk kanë raport negativ ndërmjet aktivit dhe pasivi.  

Argumentimi:Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr. 285, datë 19.05.2021 “Për miratimin e rregullave të prokurimit 

publik”.  

Përcaktimi i viteve të kërkuara për paraqitjen e bilanceve është bërë duke iu referuar 

legjislacionit të fushës, konkretisht, ligjit nr. 8438, datë 28.12.1998 "Për tatimin mbi të ardhurat", 

i ndryshuar, Udhëzimit të Ministrit të Financave nr.5, datë 30.01.2006, "Për tatimin mbi të 

ardhurat", i ndryshuar, si dhe kërkesave të ligjit Nr. 25/2018 “Për kontabilitetin dhe pasqyrat 

financiare”.Ligjit Nr. 10091 date 5.3.2009 ”Per auditimin ligjor, organizimin e profesionit te 

ekspertit kontabel te regjistruar dhe te kontabilistit te miratuar” (i ndryshuar).Referuar në nenin 

29 të Ligjit Nr. 8438, datë 28.12.1998 “Për tatimin mbi të ardhurat tatimore: “Çdo tatimpagues 

përgatit deklaratën vjetore të të ardhurave të tatueshme në formën e përcaktuar në udhëzimin e 

Ministrit të Financave në zbatim të ketij ligji. Tatimpaguesit paraqesin deklaratën vjetore në 

organet tatimore brenda datës 31 mars të vitit pasardhës, duke paraqitur në të njejtën kohë 

bilancin kontabël, së bashku me anekset e tij, si dhe çdo të dhëne tjetër të përcaktuar në 

udhëzimin e Ministrit të Financave në zbatim të këtij ligji. 

 

Akt Ekspertiza e Ekspertit Kontabël të Autorizuar, duhet të paraqitet nga OE vetëm në rastin 

kur janë në kushtet e përcaktimeve të nenit 41, gërma “c” të Ligjit nr. 10091, datë 05.03.2009 

“Për auditimin ligjor, organizimin e profesionit të ekspertit kontabël të regjistruar dhe të 

kontabilistit të miratuar”, i ndryshuar, ku parashikohet se: “Personat juridikë që detyrohen për 



auditimin ligjor të pasqyrave financiare detyrohen të kryejnë auditimin ligjor të pasqyrave 

financiare vjetore, përpara publikimit të tyre, nga eksperte kontabël ose shoqëri audituese: "c) 

shoqëritë me përgjegjësi të kufizuar, të cilat zbatojnë për raportimin financiar standardet 

kombëtare të kontabilitetit, kur, në mbyllje të periudhës kontabël, për dy vite radhazi, tejkalojnë 

dy prej tre treguesve të mëposhtëm: i) totali i aktiveve të bilancit, në mbyllje të periudhës 

kontabël përkatëse, arrin ose e kalon shumën prej 50 milionë lekësh; ii) shuma e të ardhurave 

nga veprimtaria ekonomike (qarkullimi) në atë periudhë kontabël arrin ose e kalon shumën prej 

100 milionë lekësh; iii) ka, mesatarisht, 30 të punësuar gjatë periudhës kontabël”. 

 

 

2.2.3 Operatori/et  ekonomikë ofertues duhet të paraqesë një dokument që vërteton se ka paguar 

të gjitha detyrimet e taksave dhe tarifave vendore lëshuar nga Administrata e Qeverisjes Vendore 

për të gjitha vendet ku operatori ushtron aktivitet për vitin 2023 (Sipas QKB) sipas 

përcaktimeve në ligjin nr. 9632, datë 30.10.2006 “Për sistemin e taksave vendore” i ndryshuar, 

neni 5, pika c, sipas afateve të miratuara të kryerjes së pagesave të përcaktuara nga çdo njësi e 

qeverisjes vendore dhe për vitin e fundit 2024 (këstet e maturuara). 

Kriteri konsiderohet i përmbushur me plotësimin e formularit sipas shtojcës 8 të DT. 

Dokumentat e kërkuara më sipër do të paraqitën referuar përcaktimevetë nenit 26, pika 6, 

tё VKM nr. 285, datë 19.05.2021, i ndryshuar , përpara publikimit të njoftimit të fituesit dhe 

nisjes së afateve ankimit, ose nëse kërkohen sqarime nga autoriteti kontraktor.  

Argumentimi: Kërkesa e mësipërme është përcaktuar bazuar në nenin 77, pika 1 dhe 3, të ligjit 

nr. 162, datë 23.12.2020 “Për prokurimin publik”, ”, i ndryshuar me ligjin nr.16 datë.08.02.2024  

si dhe  nenit 43, nenit 41, pika 5/ c), të VKM nr. 285, datë 19.05.2021 “Për miratimin e 

rregullave të prokurimit publik” dhe ne ligjin nr.9632, datë 30.10.2006 “Për Sistemin e Taksave 

Vendore” i ndryshuar,në ligjin nr.9920 date 19.05.2008 “Për procedurat tatimore” i ndryshuar, 

neni 3.1/a, b, c dhe neni 40, në ligjin nr.131/2015 “Për QKB” i ndryshuar, si dhe në ligjin 

nr.9723 date 03.05.2007 “Për QKR” i ndryshuar. 

Meqenese operatoret ekonomik kanë detyrimin të paguajnë të gjitha detyrimet e taksave dhe 

tarifave vendore, në vendet që ushtrojnë aktivitetin e tyre, atëherë operatorët ekonomikë 

pjesëmarrës duhet të vërtetojnë se i kanë likujduar këto detyrime nëpërmjet paraqitjes së 

vërtetimit të lëshuar nga Administrata e Qeverisjes Vendore. 

 

2.3 Aftësitë teknike dhe profesionale:   

 

2.3.1 Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më 

të vogël se 40 %  të vlerës së përllogaritur të kontratës që prokurohet dhe që është realizuar gjatë 

tri viteve të fundit ,nga data e shpalljes së njoftimit të kontratës. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku 

të shënohen vlera, afati i përfundimit të kontratës ose/dhe fatura tatimore të shitjes, të 

plotësuara sipas kërkesave të legjislacionit në fuqi, ku shënohen datat, shumat dhe sasitë e 

mallrave të furnizuara, 



b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe 

të deklaruara në organet tatimore, ku shënohen datat, shumat dhe sasitë e mallrave të 

furnizuara. 

Argumentimi:Kërkesa e mësipërme është përcaktuar bazuar në nenin 77 “Kerkesat për 

kualifikim”, të ligjit nr. 162, datë 23.12.2020 “Për prokurimin publik” , i ndryshuar ,me ligjin 

nr.16 datë.08.02.2024 , pika 4 ku parashikohet se: “Në lidhje me aftësitë teknike dhe 

profesionale, autoritetet ose entet kontraktore mund të vendosin kërkesa që garantojnë se 

operatorët ekonomikë zotërojnë burimet e nevojshme njerëzore e teknike, si dhe përvojën e 

nevojshme për të zbatuar kontratën sipas një standardi të përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

dhe nenit 40, pika 4 (ose në rastin e procedurave të thjeshtuara në nenin 55, pika 4/b), të VKM 

nr. 285, datë 19.05.2021 “Për miratimin e Rregullave të Prokurimit Publik”,ku parashikohet 

se:Për të provuar përvojën e mëparshme, autoriteti/enti kontraktor kërkon dëshmi për realizimin 

me sukses të një ose disa kontratave të mëparshme, të ngjashme, të kryera gjatë tre viteve të 

fundit. Në çdo rast, vlera totale e kërkuar duhet të jetë në një vlerë jo më të madhe se 40% të 

vlerës së përllogaritur të kontratës, që prokurohet dhe që është realizuar gjatë tre viteve të 

fundit, nga data e shpalljes së njoftimit të kontratës. 

si dhe rekomandimit Nr.17971 Prot.datë.10.03.2022 të agjensisë së prokurimit publik.Me anë të 

këtij kriteri kërkohet që operatorët ekonomikë të dëshmojnë që kanë përvojën e nevojshme për të 

zbatuar kontratën, prandaj është kërkuar që furnizimet  e mëparshme të ngjashme të jenë në një 

vlerë jo më të vogël se 40 % të vlerës së fondit limit,që është brenda vlerës kufi të përcaktuar në 

nenin e sipërcituar. 

Përcaktimi i vlerës së kërkuar për kontratat e ngjashme argumentohet si më poshtë: 

Shënim: Duke qenë se aktet ligjore dhe nënligjore parashikojnë një marzh për vlerën e 

kontratave të ngjashme që mund të kërkohet, autoritete/entet kontraktore duhet të argumentojnë 

vlerën e kërkuar të kontratave të ngjashme  brenda këtij marzhi. 

Në zbatim të ligjit nr. 162, datë 23.12.2020 “Për prokurimin publik” , i ndryshuar dhe VKM nr. 

285, datë 19.05.2021 “Për miratimin e Rregullave të Prokurimit Publik”, i ndryshuar . 

Duke marrë në konsideratë vlerën e fondit limit të kërkuar objekt procedure prokurimi e cila 

është midis kufirit të ulët dhe të lartë monetar është menduar se vlera e kërkuar që OE ofertues të 

ketë realizuar  kontrata të ngjashme, të jetë afër limitit maksimal të lejuar pra në një vlerë jo më 

të vogël se 40 %  të vlerës së përllogaritur të kontratës që prokurohet dhe që është realizuar gjatë 

tri viteve të fundit ,nga data e shpalljes së njoftimit të kontratës dhe në këtë mënyrë, AK ka 

sigurinë dhe besueshmërinë që OE ofertues mund të realizojë kontratën objekt prokurimi pa 

patur pengesa të ndryshme që do të ndikonin në ecurinë e punës së AK. 

Përvoja e mëparshme është një element shumë i domosdosshëm që garanton autoritetin 

kontraktor se operatorët ekonomikë mbi bazën e vlerës së kontratave të ngjashme zotërojnë 

kapacitete për të zbatuar kontratën me sukses sipas një standarti të përshtatshëm cilësie. Vlera e 

kërkuar nuk sjell kufizim të konkurrencës dhe është në masën 40% të fondit limit. 



 

 

2.3.2  Operatori/et ekonomik duhet të ofrojë/në garanci për mallin e ofruar si dhe ndërrimin nga 

difekte fabrikimi.Për përmbushjen e kësaj pike operatori/et ekonomik duhet të paraqesë/in një 

vetdeklaratë të nënshkruar nga përfaqësuesi ligjor se në rast defektesh fabrikimi operatori 

merr përsipër zëvëndësimin e mallit. 

 

Argumentimi: Kërkesa e mësipërme është përcaktuar bazuar në nenin 77 e LPP, si dhe  nenit 

40, pika 8 të VKM nr. 285, datë 19.05.2021 “Për miratimin e rregullave të prokurimit publik”. 

është gjykuar si kriter i domosdoshëm, pasi garancia e mallrave jep siguri për furnizime cilësore 

dhe e bën operatorin ekonomik fitues me të përgjëgjshëm për produktet që oferton. 

 

 

2.3.3 Operatori/et ekonomik në rast se nuk janë prodhues për produktet e kërkuara, 

Cimento ndërtimi 42.5 R 

Tuba të brinjezuar HDPE d=315 mm, d=400 mm, d=500 mm, d=600 mm 

Hekur betoni i periodik Ø 8, Ø 10, Ø 12, Ø 16, Ø18, 

Saraçineske çeliku me fllanxha Ø 50 mm, Ø 150 mm, Ø 175 mm, Ø 200 mm, 

Pllaka grez 40x40 cm, 

Parket 

Lënde e trashe pishe, 

Ndricues projektor me llampe SAP-T 250w, 

duhet të paraqesin  vërtetim ose deklaratë ose autorizim nga prodhuesi, ose nga distributor i 

autorizuar prej prodhuesit, vërtetuar me marrëveshje bashkëpunimi (ose ekuivalenti i tij/saj) e 

cila të tregojë lidhjen midis ofertuesit dhe prodhuesit ose midis ofertuesit -distributor-

prodhues, ku ky i fundit duhet të përmbajë të dhëna të plota si: telefon, e-mail, website, etj, kjo e 

nevojshme për Autoritetin Kontraktor në rast verifikimi.(Nëse dokumentacioni është në gjuhë të 

huaj duhet e përkthyer dhe noterizuar si dëshmi e vërtetësisë dhe saktësisë së përkthimit) . 

 

Argumentimi: Kërkesa e mësipërme është në përputhje me  nenin 77 e LPP, si dhe  nenit 40, 

pika 8 të VKM nr. 285, datë 19.05.2021 “Për miratimin e rregullave të prokurimit publik”, është 

gjykuar si kriter i domosdoshme, pasi ka të bëjë me informacion e nevojshem se ku prodhohet 

malli dhe mundësinë reale për të bërë furnizimin , nëpërmjet autorizimit që i jepet operatorit 

ekonomik ofertues. 

Referuar nenit 77 pika 4 të ligjit nr.162 datë 23.12.2020 “Për prokurimin publik”, 

parashikohet shprehimisht:  

“Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

 

 



Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

Ndërsa në nenin 92, pika 3 të ligjit nr.162 datë 23.12.2020 “Për prokurimin publik”, 

parashikohet:  

“Autoriteti ose enti kontraktor, në zbatim të pikës 4 të këtij neni, vlerëson një ofertë të vlefshme 

vetëm nëse ajo është në përputhje me të gjitha kërkesat dhe specifikimet e përcaktuara në 

njoftimin e kontratës dhe në dokumentet e tenderit, pa rënë ndesh me përcaktimet e nenit 38 të 

këtij ligji. 

Oferta konsiderohet e vlefshme edhe nëse ajo përmban devijime të vogla, të cilat nuk ndryshojnë 

thelbësisht karakteristikat, kushtet dhe kërkesat e tjera, të përcaktuara në dokumentet e tenderit, 

gabime shtypi, të cilat mund të korrigjohen pa prekur përmbajtjen e saj, si edhe ato të lidhura me 

informacionet që merren lehtësisht nga dokumente faktike, që tregojnë gjendjen e operatorit 

ekonomik në kohën e ofertimit”. 

Kriteri i përcaktuar mbi paraqitjen e vërtetim ose deklaratë ose autorizim nga prodhuesi, ose 

nga distributor i autorizuar prej prodhuesit, për të gjitha produktet e kërkuara është në 

përpjestim dhe i lidhur ngushtë me objektin e kontratës si dhe në përputhje me dispozitat ligjore 

të sipërcituara. Autoriteti kontraktor, duke qenë se është përfituesi direkt i kontratës objekt 

prokurimi, është në të drejtën e tij të garantojë se operatorët ekonomikë pjesëmarrës dëshmojnë 

origjinalitetin e mallrave të furnizuara, si dhe përfshirjen e vet shërbimeve dhe suportit të 

prodhuesit në projekt, përmes vet atij apo distributorit të autorizuar. 

 

 

2.3.4 Në datën dhe orën e hapjes së procedurës operatori/et ekonomik duhet të paraqes/in nga një 

mostër për të gjitha produktet e kërkuara sipas preventivit bashkëngjitur,pranë Bashkisë 

Kolonjë për procedurën: “Blerje materiale ndërtimi, hidraulike, elektrike,dekori etj, 

Bashkia Kolonjë viti 2024”.  

 Mostrat e kërkuara duhet të kenë një etiketë të ngjitur, e cila do të përmbajë: mostër “emri i 

artikullit”, datën e zhvillimit të tenderit, emrin e ofertuesit, nënshkrimin dhe vulën e Operatorit 

Ekonomik. 

 Mostrat duhet të jenë në përputhje me të gjitha specifikimet teknike të kërkuara në DST dhe 

të njëjta me ato të ofruara nga operatori ekonomik ofertues në dokumentacionin teknik të paraqitur 

në sistem (SPE). Mosparaqitja e mostrave, dorazi, në ditën e hapjes së ofertave është kusht 

s’kualifikues.  

Argumentimi: Kërkesa e mësipërme është në përputhje me  nenin 40, pika 6 të VKM nr. 285, 

datë 19.05.2021 “Për miratimin e rregullave të prokurimit publik”,si dhe Udhezimi Nr. 03, date 

12.04.2022 ”Mbi procesin e administrimit të mostrave të paraqitura nga operatorët ekonomik” 

dhe paraqitja e mostrave është gjykuar si kriter i domosdoshme, pasi i shërben autoritetit 

kontraktor për të gjykuar më mirë mbi përmbushjen e specifikimeve të kërkuara për mallrat e 

prokuruara me qëllim që,cilësia e mallit të jetë në përputhje me kërkesat e vendosura duke 

garantuar permbushejn e specifikimeve teknike të cilat të jenë identike në momentin e dorëzimit 

të të gjithë mallit. 

 

Referuar nenit 40, pika 6 të VKM nr. 285, datë 19.05.2021 “Për miratimin e rregullave të 

prokurimit publik”, parashikohet shprehimisht:  



Autoriteti/enti kontraktor mund t’u kërkojë operatorëve ekonomikë të dorëzojnë dëshmi, që 

tregojnë se ata i plotësojnë kërkesat minimale, të përcaktuara në dokumentet e tenderit, si:  

a) mostra të mallit, kur e gjykon se kjo ka rëndësi për vlerësimin e ofertës teknike. Nё kёtё rast, 

autoriteti/enti kontraktor duhet tё argumentojё kёrkesёn pёr mostrat.Mostrat duhet të trajtohen si 

informacion konfidencial 39 tregtar dhe duhet të jenë në kontroll të autoritetit/entit kontraktor.Nё 

rastin e procedurave tё zhvilluara me mjete elektronike, autoriteti ose enti kontraktor pёrcakton 

qartё procedurёn pёr dorёzimin e mostrave, duke garantuar aksesin e çdo operatori tё interesuar 

si dhe konfidencialitetin pёr pjesёmarrjen nё proces. Mostrat i kthehen ofertuesit, me kërkesën e 

tij, brenda 30 (tridhjetë) ditëve pas nënshkrimit të kontratës, me kusht që kontrata në fjalë të mos 

jetë objekt i shqyrtimit administrativ apo gjyqësor. Në rastin kur procedura e prokurimit 

anullohet, mostrat i kthehen ofertuesit, me kërkesën e tij, brenda 30 (tridhjetë) ditëve nga data e 

marrjes së vendimit përfundimtar të anulimit; dhe/ose b) fotografitë apo katalogët teknikë; 

dhe/ose 

c) dëshmi për rezultatet e testimeve zyrtare, të lëshuara nga institucione të autorizuara, që 

vërtetojnë pajtueshmërinë e produkteve me specifikimet teknike. 

 

2.3.5 Operatori/et ekonomik duhet të disponojë të paktën një mjet transporti kamion ose 

kamioncine për transportin e mallrave. 

Për mjetet që shënohen në regjistra publikë, kur janë në pronesi, duhet të paraqitet:  

a) dokumenti që vërteton pronësinë (çertifikatën e pronësisë së mjetit rrugor);  

b) dokumenti që verteton regjistrimin e mjetit (leje qarkullimi);  

c) çertifikata e vlefshme e kontrollit teknik (SGS);  

ç) siguracioni (polica e sigurimit) i vlefshëm i mjetit;   

Kur janë me qera, duhet të paraqitet:  

a) kontrata noteriale e qerasë;  

b) dokumenti që vërteton regjistrimin e mjetit (lejeqarkullimi);  

c) çertifikata e vlefshme e kontrollit teknik (SGS);  

ç) siguracioni (polica e sigurimit) i vlefshëm i mjetit . 

Për përmbushjen e këtij kriteri, operatorët ekonomikë duhet të vetëdeklarojnë mjetet dhe 

pajisjet që disponojnë në formularin përmbledhës të vetëdeklarimit. 

Kriteri konsiderohet i përmbushur me plotësimin e formularit sipas shtojcës 8 të DT. 

Dokumentat e kërkuara më sipër do të paraqitën referuar përcaktimeve të nenit 26, pika 6, 

tё VKM nr. 285, datë 19.05.2021, i ndryshuar , përpara publikimit të njoftimit të fituesit dhe 

nisjes së afateve ankimit, ose nëse kërkohen sqarime nga autoriteti kontraktor.  

 

Argumentim: Në bazë të pikës 4, të nenit të 77, të ligjit nr. nr. 162, datë 23.12.2020 “Për 

prokurimin publik” dhe nenit 40, pika 5/ç, të VKMnr. 285, datë 19.05.2021, “Për miratimin e 

Rregullave të Prokurimit Publik”, me anë të këtij kriteri kërkohet që operatorët ekonomikë të 

dëshmojnë që kanë në dispozicion apo që mund t’i vihen në dispozicion mjetet dhe pajisjet 

teknike për të përmbushur kontratën, të nevojshme për ekzekutimin e objektit të prokurimit. 

Është gjykuar si kriter i domosdoshme, për transportimin e mallrave. 

 

 

 

 

 

 



II. Argumentimi i specifikimeve teknike 

 

Specifikimet Teknike për procedurën respektive janë hartuar nga komisioni i Përgatitjes së 

specifikimeve teknike,termat e referencës dhe përllogaritjes së fondit limit i ngritur me urdhër nr.255 me 

nr.2085 prot,datë.09.05.2024, pjesë përbërëse e strukturës së Bashkisë Kolonjë, në përputhje me nenin 

36, të ligjit nr.162/2020 “Për Prokurimin Publik”, i ndryshuar me ligjin nr.16 datë.08.02.2024  si dhe 

nenit 76 të VKM nr. 285, datë 19.05.2021 “Për miratimin e rregullave të prokurimit publik”, i ndryshuar, 

si dhe referuar vendimit nr.216 datë.13.04.2023 “Për krijimin dhe funksionimin e sistemit të 

integruar për informatizimin e manualit të çmimeve për zërat e punimeve të ndërtimit” 

 

Specifikimet Teknike dhe termat e referencës janë pjesë e setit të dokumentave të ngarkuara në SPE 

për procedurën respektive.  

Fondi Limit i përllogaritur për këtë procedurë është hartuar në bazë të prevetivit të përgatitur 

nga komisioni i Përgatitjes së specifikimeve teknike,termat e referencës dhe përllogaritjes së fondit limit i 

ngritur me urdhër nr.255 me nr.2085 prot,datë.09.05.2024, pjesë përbërëse e strukturës së Bashkisë 

Kolonjë, në bazë të VKM nr.216 datë.13.04.2023 “Për krijimin dhe funksionimin e sistemit të 

integruar për informatizimin e manualit të çmimeve për zërat e punimeve të ndërtimit”,dhe të 

testimit të tregut nëpërmjet marrjes së ofertave ekonomike për mallrat të cilat nuk gjendeshin 

në zërat e manualit. 

Shënim: Përcaktoni specifikimet teknike, për mallrat objekt prokurimi, të cilat duhet të 

përshkruajnë minimumin ose tërësinë e elementeve më të rëndësishme përbërëse, që garantojnë 

cilësinë e kërkuar, dhe që i vlerëson mallrat si të pranueshme për funksionet e kërkuara, në 

përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 2, të 

VKM nr. 285, datë 19.05.2021, “Për miratimin e rregullave të prokurimit publik”, duke 

argumentuar çdo kërkesë funksionale ose performance, apo/dhe  çdo standard të kërkuar,  ku 

çdo referencë duhet të shoqërohet nga fjalët “ose ekuivalenti i tij/saj”. 

Kujdes:Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi 

ose origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3  të 

nenit 36, të LPP. Referime të tilla duhet të shoqërohen nga fjalët “ose ekuivalente”. 

Në përfundim, Njësia e Prokurimit vendosi unanimisht miratimin e dokumenteve të tenderit dhe 

si afat përfundimtar për dorëzimin e ofertave përcaktoi datën 04.09.2024, ora 11:00. 
 

Për të krijuar dosjen e tenderit në sistemin e prokurimit elektronik të APP dhe për të ngarkuar të 

gjithë dokumentacionin e procedurës së prokurimit me objekt,“ Blerje materiale ndërtimi, 

hidraulike, elektrike,dekori etj, Bashkia Kolonjë viti 2024”, Njësia e Prokurimit autorizoi 

personin përgjegjës për prokurimin anëtar në NJP.  
 

Bashkëlidhur këtij proces-verbali:Dokumentat e tenderit,Preventivi,Specifikimet teknike 

 
Njësia e Prokurimit   


